Thema: Blwyddyn Ysgol Newydd
Dechrau newydd – Bod yn ffrind gwell.                                (Peryglon gwefannau cymdeithasol fwel Twitter, Facebook ac Ask.fm)
Mae croeso i chi addasu’r gwasanaeth (e.e. drwy ddefnyddio’ch tafodiaith leol) ar gyfer eich ardal/plant.
· Mae’r Haf wedi mynd ac mi rydyn ni’n nôl yn yr ysgol. (Hwre!)
· Mae ganddon ni flwyddyn gyfan o weithgareddau gwahanol o’n blaenau.

· Rydyn ni i gyd yn cael dechrau eto – dosbarthiadau newydd, athrawon newydd, offer newydd, ffeiliau newydd, sialensiau newydd...(a.y.y.b)

· Mae ganddon ni gyfle newydd i wneud ein gorau a mwynhau profiadau newydd.

(Plentyn yn edrych ar ffôn symudol/ tablet – yn darllen be sy ar y sgrin.)
Bu farw Hannah Smith ym Mis Awst (2013). Roedd hi’n  ferch 14 oed, ac fe grogodd ei hun ar ôl cael ei bwlio ar Ask.Fm. Nid hi ydy’r unig blentyn i wneud hyn. Roedd Ciara Pugsley, 15 oed, Erin Gallagher, 13 oed a Josh Unsworth 15 oed, wedi lladd eu hunain ar ôl cael eu bwlio drwy’r un wefan. 

(Plentyn arall yn edrych ar ffôn symudol/ tablet – yn darllen be sy ar y sgrin.)

Nid ask.fm ydy’r unig wefan lle mae cyber-bwlio yn digwydd. Mae ‘trolls’ neu cyber-bullies ar bob gwefan gymdeithasol. Lladdodd Carolina Picchio, merch 14 oed o’r Eidal, ei hun ar ôl iddi dderbyn dros ddwy fil o negeseuon milain a chas ar ei chyfri Facebook.
· Mae pob disgybl yma heddiw rhwng 11 ac 19 oed. Rydyn ni’n treulio rhwng 5 a 7 mlynedd yn yr ysgol hon. Mae’n gyfnod byr iawn sy’n gallu teimlo’n hir, hir.  O edrych o gwmpas fe welwn ni gannoedd o wynebau gwahanol, ac mae gan bob wyneb gymeriad tu ôl iddo. Mae’n cymeriadau ni i gyd yn wahanol, ond rydyn ni i gyd yn gallu cael ein brifo.
· Ar ddechrau blwyddyn ysgol newydd mae ganddon ni gyfle i fod yn well ffrindiau. Ydyn ni wedi hel clecs a chario straeon llynedd? Ydyn ni wedi dweud celwydd am ddisgyblion eraill? Ydyn ni wedi dweud stori a gwybod nad yw’r stori’n wir?

· Os dych chi’n clywed stori am blentyn gofynnwch yn syth, “Sut wyt ti’n gwybod? Pwy ddwedodd wrthyt ti? Wyt ti’n siŵr fod y stori’n wir?”
· Mae’n rhaid i ni wybod be sy’n wir a be sy’n gelwydd. Mae’n hawdd iawn i frifo plant eraill wrth ddweud pethau gwirion ac wrth wrando ar bethau gwirion. Ambell waith mae’r hyn sy’n jôc i ni yn ddiflas iawn, iawn i‘r person arall.
· Ar ddechrau blwyddyn ysgol newydd dŷn ni eisiau anelu at fod yn ffrindiau da i’n gilydd. Dŷn ni eisiau ysgol hapus, ysgol ble mae pawb yn teimlo’n saff a chartrefol.

· Mae hi bob amser yn werth gwrando ar eiriau Iesu yn y Beibl. Dydy o byth yn dweud celwydd ac fe allwn ni drystio ei eiriau. Dyma un reol aur ddwedodd Iesu, yn llyfr Luc yn y Testament Newydd:-

Dylech chi drin pobl eraill fel byddech chi'n hoffi iddyn nhw eich trin chi. (Luc 6:31)
· Beth amdani felly? Mae ganddon ni flwyddyn ysgol gyfan o’n blaenau, beth am i ni drio ein gorau i drin pobl eraill fel y bydden ni'n hoffi iddyn nhw ein trin ni.
Gweddïwn: 
Ein Tad, diolch i ti am eiriau doeth Iesu. Diolch ei fod yn llawn cariad a byth yn dweud unrhyw eiriau anghywir. Dŷn ni’n gwybod ein bod ni’n gallu bod yn gas a dweud pethau anghywir, ond helpa ni i drio ein gorau i fod yn ffrindiau gwell eleni. Helpa ni i gydweithio er mwyn cael ysgol braf a chartrefol. Amen

GJenkins: addasiad o wasnaeth gwreiddiol –drwy ganiatad  http://cowo.culham.ac.uk/assemblies/002p_changes.php 

